
    ĊIRKULARI 

Data: 25 ta’ Ottubru 2023                                                                           Ref: DELH 045/2023 

Lis-: Segretarju Permanenti, Diretturi Ġenerali, Diretturi, CIO, Kapijiet tan-Network tal-Kulleġġi, Uffiċjali Edukattivi, Kapijiet tal-Iskejjel 

Primarji, Medji u Sekondarji tal-Istat, Kapijiet tal-Entitajiet  

Mingħand:  L-Uffiċjali Edukattivi u l-Kapijiet tad-Dipartiment tal-Malti 

Suġġett:       Kalendarju kurrikulari tal-attivitajiet tal-Malti organizzati għas-sena skolastika 2023-2024 
______________________________________________________________________________________________________________________________ 

Il-Kapijiet tal-Iskejjel huma mħeġġa li jgħaddu dan il-kalendarju lill-għalliema tal-Malti fl-iskejjel tagħhom filwaqt li jħajruhom jieħdu sehem 

f’dawk l-attivitajiet li jinteressawhom.  

 

KALENDARJU KURRIKULARI TAD-DIPARTIMENT TAL-MALTI GĦALL-ISKEJJEL GĦAS-SENA 2023-2024 

 

ID-DATA L-UDJENZA L-ATTIVITÀ IL-POST ID-DESKRIZZJONI TAL-ATTIVITÀ 

17 ta’ Ottubru 2023 L-istudenti tad-9 
sena  

Jum Dun Karm L-Imdina L-istudenti se jżuru l-Kamra Dun Karm fil-Mużew tal-Katidral 
tal-Imdina fejn ser jaraw manuskritti u esebiti oħra tal-Poeta 
Nazzjonali. Fis-sala tal-istess Mużew ser ikollhom attività 
interattiva dwar ħajjet il-poeta filwaqt li fil-bitħa ser jiddiskutu 
waħda mill-poeżiji tal-poeta li hemm fis-sillabu. Wara jżuru l-
arkivju tal-Katidral fejn ikollhom taħdita qasira u wirja ta’ 
dokumenti antiki, uħud marbuta  mal-Innu Malti.   

Minn Novembru 
2023  sa April 2024 

L-istudenti tas-7 sena Il-Malti fl-Istorja Il-Palazz tal-
Inkwiżitur 
fil-Birgu 

Kull sessjoni tinkludi attivitajiet b’rabta ma’ temi kulturali li 
jgħinu lill-istudenti jsaħħu l-għarfien u jilħqu l-ħiliet meħtieġa 
għal meta jiġu biex jagħmlu l-preżentazzjoni tagħhom fil-

klassi. L-attività Il-Malti fl-Istorja tinkludi materjal awdjoviżiv 
li fih jisimgħu reġistru antik Malti f’oqsma varji; jesperjenzaw 
affarijiet li mhumiex familjari magħhom bħal materja prima, 
għodod u użanzi li kienu jintużaw fil-biedja u l-insiġ; jaraw 
ilbies Malti antik u awtentiku li hemm fl-istess Mużew u jsiru 
jafu kif kienu jirreferu għalih u kif illum jinżamm ikkonservat; 
jipparteċipaw f’attivitajiet interattivi li bihom ikomplu jsiru 
familjari ma’ kliem speċifiku ta’ lbies tradizzjonali Malti; 
jaqraw u janimaw reċti addattati dwar każijiet li nsibu 
f’dokumenti notarili u li seħħew fi żmien l-Inkwiżizzjoni; 
jinnutaw l-influwenza li ħallew l-elementi barranin fuq l-ilsien 
Malti. Din l-attività toffri l-opportunità ta’ kontinwazzjoni fil-
klassi permezz ta’ tiftix u preżentazzjoni/taħdita.   

Mill-25 ta’ Jannar 
sad-29 Frar 2024 

L-edukaturi kollha Kors online fl-
ortografija tal-
Malti 1 

Online Dan huwa kors volontarju għal dawk li jixtiequ jibdew jiktbu aħjar 
bil-Malti. Il-kors imiss punti bażiċi u regoli ewlenin tal-ortografija 
Maltija. Il-grupp ikun żgħir (madwar 30 parteċipant) u l-lezzjonijiet 
isiru wara l-ħin tal-iskola. Il-kors jieħu 12-il siegħa, sagħtejn kull 
ġimgħa mifruxa fuq sitt ġimgħat. Jingħata ċertifikat ta’ 
parteċipazzjoni lil min jattendi 80 % tal-lezzjonijiet online. Aktar ’l  
quddiem tinħareġ ċirkulari bid-dettalji tal-applikazzjoni.    

29 u 30 ta’ Jannar 
2024 

Għalliema tal-Malti 
tal-Medja 

Żvilupp 
professjonali 
(cope) 

Dettalji 
jitħabbru 
aktar ’il 
quddiem 

 

Marzu 2024 L-istudenti tat-8 sena L-ambjent 
storiku fir-
rumanz Malti 

Palazzo 
Falson, l-
Imdina 

Ir-rumanz storiku huwa essenzjali fil-letteratura tagħna u għalhekk 
fit-8 sena jingħażel wieħed biex jintuża fil-klassi waqt il-lezzjoni tal-
letteratura. Din l-attività toffri lill-istudenti l-opportunità li permezz 
ta’ logħba interattiva, tiftixa għat-teżor, iduru l-kmamar ta’ dan il-
Palazz u jiskopru l-istil ta’ ħajja li bosta drabi jfiġġ fir-rumanz storiku 
li jkunu qed jaqraw. Dan apparti li jkunu jistgħu jaraw u jitgħallmu 

fuq l-esebiti interessanti u l-istorja nnifisha ta’ dan il-post fil-qalba 
tal-Imdina. 

Marzu 2024 Il-Kapijiet tad-
Dipartiment tal-Malti 
u l-Ingliż 

Żvilupp 
Professjonali: It-
tagħlim tas-
smigħ fil-klassi 

Dettalji 
jitħabbru 
aktar ’il 
quddiem 

Jum ta’ seminar pedagoġiku organizzat b’kollaborazzjoni mal-UE u 
l-KD tal-Ingliż fejn ser ikun hemm mistieden espert barrani li ser 
jiddiskuti l-pedagoġija u l-attivitajiet li wieħed jista’ jħaddem fit-
tagħlim tas-smigħ fil-klassi.   

Mill-11 ta’ April sas-
16 ta’ Mejju 2024 

L-edukaturi kollha Kors online fl-
ortografija tal-
Malti 2 

Online Dan huwa kors volontarju għal dawk li jixtiequ jtejbu l-kitba 
tagħhom bil-Malti. Il-kors jibni fuq dak li jkun sar fil-kors Ortografija 
1 u jfannad ftit aktar fuq regoli ewlenin tal-ortografija Maltija. Il-
grupp ikun żgħir (madwar 30 parteċipant) u l-lezzjonijiet isiru wara l-
ħin tal-iskola. Il-kors jieħu 12-il siegħa, sagħtejn kull ġimgħa 
mifruxa fuq sitt ġimgħat. Jingħata ċertifikat ta’  parteċipazzjoni lil 
min jattendi 80 % tal-lezzjonijiet online. Aktar ’il quddiem tinħareġ 
ċirkulari bid-dettalji tal-applikazzjoni.    

8 u 9 ta’ April 2024 L-għalliema tal-Malti 
tas-sekondarja 

Żvilupp 
professjonali 
(cope) 

Dettalji 
jitħabbru 
aktar ’il  
quddiem 

 

It-tielet Ġimgħa ta’ 
April 2024 

L-istudenti tal-10 
sena  

Mixjet il-Malti Biblijoteka 
Nazzjonali, 
il-Belt 
Valletta 

Mixjet il-Malti hija wirja ta’ dokumenti, manuskritti, kotba u ġurnali, 
uħud ta’ valur storiku u oħrajn aktar riċenti li jixħtu dawl fuq l-
iżvilupp ta’ lsienna matul iż-żminijiet u jmorru lura sa nofs is-seklu 
ħmistax. Din l-attività, maqsuma f’żewġ partijiet, toffri wkoll l-
opportunità lill-istudenti li jżuru l-Biblijoteka Nazzjonali u 
japprezzaw it-teżori stampati li hemm merfugħa fiha. Fl-ewwel parti 
l-istudenti jaraw filmat dwar l-istorja tal-bini tal-bibljoteka u dwar 
diversi kotba u pubblikazzjonijiet li fiha. Fit-tieni parti tal-attività, l-
istudenti jitilgħu fis-sala ewlenija tal-Biblijoteka fejn ikunu 
jistgħu  jaraw għadd ta’ manuskritti u kotba marbutin mal-istorja 
tal-lingwa u l-letteratura Maltija, u jaħdmu t-taħriġ li jkollhom fi 

ktejjeb imħejji apposta għal din l-attività, li ssir bil-kollaborazzjoni 
tal-istaff kollu tal-Biblijoteka Nazzjonali. 

Mejju 2024  L-iskejjel kollha Il-Premju Oliver 
Friggieri 

Dettalji 
jitħabbru 
aktar ’il 
quddiem 

Isiru u jidħlu s-sottomissjonijiet tal-iskejjel għall-użu tajjeb u ta’ 
kuljum tal-Malti fil-ħajja skolastika. L-iskejjel parteċipanti isegwu d-
dettalji u l-istruzzjonijiet maħruġa fiċ-ċirkulari apposta. Il-
premjazzjoni ssir fil-bidu ta’ Novembru 2024 f’lejla apposta li 
titħabbar aktar ’il quddiem. 

Bidu ta’ Mejju 2024 L-istudenti tar-4 sena 
tal-Kulleġġi Sta 
Margerita, S.T.More, 
Maria Regina u S. 
Injazju 

Kompetizzjoni 
tal-ortografija – 
il-Finali  

Il-Palazz tal-
Inkwiżitur, il-
Birgu. 

Din il-kompetizzjoni waslet fl-aħħar edizzjoni tagħha biex hekk kull 
skola primarja kellha l-opportunità li tipprovdi lill-istudenti tagħha 
tagħlim differenzjat fil-forma ta’ logħba sabiħa fl-ortografija. Il-finali 
ta’ din l-edizzjoni se tkun organizzata b’kollaborazzjoni mal-Għaqda 
tal-Malti Università. Il-preparamenti fl-iskejjel għal din l-attività 
jibdew f’Ottubru meta tinħareġ iċ-ċirkulari uffiċjali bid-dettalji 
kollha. 

 

 

Grazzi tal-attenzjoni, 

 
Sandra Ebejer 
Direttriċi 
Snin Bikrin, Lingwi u Studji Umanistiċi 
MEYR 


